Značaj pravilnog uzimanja uzoraka zemljišta za analizu
Značaj pravilnog uzimanja uzoraka zemljišta za analizu je u tome što od toga kako je uzet uzorak (pravilno ili nepravilno) zavise i rezultati analize, te prema tome i ispravnost zaključaka i mjera koje se predlažu.
Postoji više sistema uzimanja uzoraka i oni se u većoj ili manjoj mjeri razlikuju među sobom, ali svim ovim sistemima zajednički su izvjesni principi koji se moraju poštovati:

· Prosječan uzorak zemljišta predstavlja proizvodnu parcelu površine maksimalno do 5 ha, ujednačenu po nadmorskoj visini i kvalitetu zemljišta. Ukoliko je parcela neujednačena (po nadmorskoj visini, nagibu, boji i kvalitetu zemljišta) broj uzoraka zavisi od broja postojećih cjelina. Ukoliko je površina parcele veća od 5 ha, parcela se dijeli na više dijelova sa kojih se uzima uzorak zemljišta;
· Pod proizvodnom parcelom se podrazumjeva parcela koja je u proteklih nekoliko godina korištena na identičan način (na cijeloj površini jedna biljna kultura, ista agritehnika –              npr. đubrenje);

· Prosječan uzorak se sastoji od 20 – 25 pojedinačnih uzoraka zemljišta (broj zavisi od veličine površine proizvodne parcele) koji se miješu i pravi prosječan uzorak – PRINCIP: ŠTO JE VEĆI BROJ POJEDINAČNIH UZORAKA – PROSJEČAN UZORAK BOLJE PREDSTAVLJA PARCELU!!

· Pojedinačan uzorak uzima se sondom ili ašovom na dubini 0 – 30 cm i 30 – 60 cm na parcelama koje su u voćarskoj i vinogradarskoj proizvodnji ili na dubini od 0 – 30 cm na parcelama koje su u ratarskoj i  povrtlarskoj proizvodnji.

· Ašovom se izvadi grumen zemlje. Zatim se ponovo uz ivicu rupe ponovo zabode ašov pod uglom od 90 o od površine do dubine od 30 cm. Pažljivo se izvadi ašov sa zemljištem, tako da ono ostane na ašovu kada se položi na tlo. Potom se po zemljištu koje je na ašovu, nožem napravi „kaiš“, širine 3 – 4 cm, uzdužno od mjesta gdje je bila površina zemljišta do vrha ašova, tj. do dubine od 30 cm. Zemljište na ašovu lijevo i desno od „kaiša“ se odbaci, a „kaiš“  zemljišta se baci u čistu kofu. Ukoliko se uzorkuje zemljište u voćnjaku ili vinogradu, potrebno je sa istog mjesta uzeti uzorak i sa dubine  30 – 60 cm. Zemljišni „kaiš“ skinut sa ašova ubacuje se u drugu kofu predviđenu za pojedinačne uzorke sa dubine 30 – 60 cm.

· Ovaj postupak se ponovi sa 20 – 25 ravnomjerno raspoređenih mjesta po cijeloj površini parcele, pri čemu se pojedinačni uzorci sa iste dubine ubacuju u istu kofu. Nakon uzimanja posljednjeg pojedinačnog uzorka, zemljište u kofi se dobro izmješa, usitne veće grudve  i odstrani kamenje i biljni dijelovi. Nakon ponovnog miješanja zemljišta u kofi u polietolensku vrećicu se stavi oko 0,5 – 1 kg zemljišta. Zatvorenu polietilensku vrećicu staviti u veću kesu u kojoj je ubačena etiketa sa podacima vezanim za uzorak zemljišta (ime i prezime, adresa i telefon korisnika, katastarska opština, katastarski broj i veličina parcele, dubina sa koje je uzet uzorak i planirane biljne vrste za gajenje u naredne četiri godine).

· Za potrebe uzorkovanja zemljišta u voćnjaku ili vinogradu, potrebno je sa istog mjesta uzeti uzorak i sa dubine 30 – 60 cm. Zemljišni „kaiš“ skinut sa ašova se ubacuje u drugu kofu predviđenu za pojedinačne uzorke sa dubine 30 – 60 cm.

Vrijeme uzorkovanja definiše dužina vegetacije predhodne  biljne vrste odnosno vrijeme sadnje/sjetve slijedeće. Uzimanje uzorka zemljišta koje karakteriše voćarsko – vinogradarska proizvodnja izvodi se nakon ili prije početka vegetacije, najpoželjnije prije osnovne obrade zemljišta. Kod zasada koji su u eksploataciji uzimanje uzoraka vrši se svakih 3 – 5 godina. Ako se radi o uzorkovanju zemljišta na kojem je planirano podizanje višegodišnjih zasada uzorkovanju i đubrenju treba pristupiti veoma odgovorno.

Poznavanje istorije parcele je preduslov dobrog organizovanja površine (cjelina) koje će predstavljati prosječni uzorak. Nakon definisanja parcela i uzimanja uzoraka pristupa se laboratorijskim analizama osnovnih parametara plodnosti zemljišta (pH reakcija zemljišta, sadržaj kalcijum-karbonata, humusa, fosfora i kalijuma). Prije podizanja zasada je jedino moguće povećati sadržaj humusa i nedostajućih hraniva na većoj dubini i na „rezervu“. Napravljene greške u ovom dijelu se veoma teško ispravljaju.

    Tumačenje rezultata hemijske analize zemljišta predstavlja kompleksan proces. Davanje preporuke za primjenu i pravovremenu upotrebu đubriva u voćarsko-vinogradarskoj proizvodnji potrebno je rezultate hemijskih analiza zemljišta uporediti sa graničnom vrijednostima obezbijeđenosti zemljišta datih za pojedine elemente. Pri tome, potreno je voditi računa i o drugim svojstvima zemljišta (pH, mehaničkom sastavu i dr.). 

Iz ovog se vidi da je tumačenje rezultata hemijske analize zemljišta veoma složen i odgovoran posao, jer ona određuje ne samo količinu, već i vrstu đubriva, kao i vrijeme i način njihove primjene. Otuda, da bi ona bila stručno izvedena, neophodno je dobro poznavanje zemljišta i klimata tog rejona, kao i zahtjeva pojedinih voćnih vrsta i loze za pojedinim hranljivim elementima, te nivom proizvodnje.

POTREBNI PODACI O UZORKU

Nakon ponovnog miješanja zemljišta u kofi u polietilensku vrećicu se stavi oko 0,5 – 1 kg zemljišta, a višak se baci. Zatvorenu polietilensku vrećicu staviti u veću kesu u kojoj je ubačena etiketa sa podacima:

1. Ime i prezime korisnika/vlasnika zemljišta;

2. Adresa (ulica i broj, mjesto, poštanski broj) i telefon;

3. Katastarska opština;

4. Katastarski broj;

5. Veličina parcele;

6. Dubina sa koje je uzet uzorak;

7. Prethodna kultura;

8. Naredna kultura;

9. U voćarsko-vinagradskoj proizvodnji naglasiti da li je voćnjak/vinograd u podizanju ili eksploataciji.

          Gdje dostaviti uzorak zemljišta?

Uzorak možete donijeti u Poljoprivredni zavod USK-a, u Laboratorij za hemijske analize zemljišta. Adresa i kontakt telefon: Omera ef.Novljanina 4,77000 Bihać, Tel:+387 37 223 431,                   Fax:+387 37 223 430; e-mail: agrzavodusk@yahoo.com
www.agrzavodusk.com
POSTUPAK UZIMANJA PROSJEČNOG UZORKA

ZEMLJIŠTA ZA KONTROLU PLODNOSTI

(za ratarske i povrtlarske kulture)

           Uzrokuje se prije                      Uzimanje pojedinačnog           Ašovom napravite rupu       Zasjeći sloj 3-5 cm po
           osnovne obrade                       uzorka: Očistit površinu          dubine 30 cm i njenu           čitavoj dubini profila

                                                             od ostataka predhodnog           čeonu stranu poravnati.                (0 – 30 cm).

[image: image6.png]


[image: image7.png][ P




                                                          usjeva do dubine 1,5 – 2 cm.
Nožem isjeći i odbaciti dijelove sa                         Na opisani način hodajući cik – cak po čitavoj parceli uzeti 10 - 25

strane, a srednji dio staviti u kantu.                        pojedinačnih uzoraka (broj zavisi od površine parcele)   

        Na kraju  zemljište dobro                                                   Od te količine uzeti u polietilensku vrećicu 
               usitniti  i izmješati                                                           oko 0,5 – 1 kg  uzorka za analizu
mr. Smail Toromanović – Direktor Poljoprivrednog zavoda USK-a
 dipl. ing. Kasim Hodžić 

 dipl.ing. Ajaz Muhamed 
